
Pukid taaurõššân
Ij ni ǩeän vuäǯǯ kueʹđđed õhttu. Puk taarbše taaurõõžž, 
ǥõõi õhttnažvuõtt lij panntiõrvvsallaš jiõgglânji da 
fyyslânji. Smiõtt, mäʹhtt leʹčči, jõs ij ni ǩii leʹčči tuu 
lâddmen, ǥu tuʹst lij hueʹnes miõll. Ij ni ǩii leʹčči 
vääʹlteʹmmen. Tõt tåbddjeʹči neuʹrren. Jõs leʹččiǩ pâi 
õhttu, haaʹleʹčiǩ-a taau rõõžž? Tuõđitâma kâʹl. Raʹddjep 
õõutsââʹjest tõʹst, što leäʹp pukid taaurõzzân. 

Uʹvddep oummid leeʹd jiiʹjjesnallšem. Uniikkvuõtt lij 
reeʹǧǧesvuõtt. Nõtta tõn ij leʹčče ǥu pâi õõutnallšem 
čeäppõs, musiikk, kulttuur da ǩiõll. Puk leʹčči 
seämmanallšem. Puk leʹčči mieʹrres. Leäʹp rämmai 
tõʹst, što leäʹp uniikk. Mij leäʹp määŋgpeällsa, da tõt 
lij šiõǥǥ äʹšš. Juõʹǩǩka kemia jiâ pâi šiõtt õʹhtte, leša 
tõt ij vuäǯǯ häiʹttjed õhttsažtuâj. Muõttčââlma veʹt liâ 
mooččâs, jiâ ǥu?    

Škooulâst juõʹǩǩka âlgg vueiʹtted jieʹlled põõlǩâni, 
ij-ka taarbšeʹče šõddâd ǩeeuʹseemnalla.    Ij-ka ni 
õhttân škooulâst vuäǯǯče ǩeeuʹseed. Škooulâst mij 
õlggâp tobddâd jeällam staanân da pueʹrren. Škooulâst 
juõʹǩǩkast âlgg leeʹd tuejjeemrääuh. 

Somest ǩeeuʹsummuš ij leäkku ni võõps tõn lääiʹvab 
ǥu muâđzeeʹli, da tõʹst âlgg iʹlmmted staanjõʹsse 
ooumže. Tik tookkâst toobdâs Konstaappel Daniel 
saanivuiʹm” jeäʹl säärn somest ni mâiʹd, mõõn jiõk 
säärnče muâđzeeʹli”. Muʹšttep še ǩeeuʹseeteʹmesvuõđ 
neeʹttest da uʹvddep miʹjjid pukid jueʹǩǩed 
snimldõõǥǥid, teeʹkstid da juurdid nõtta što 
miʹjjid taarbšeʹči põõllâd da šõddâd vuâlleem- da 
okknemnalla.  

